
Kanuni 

VAŠ STOPIRIBE DISKRIMINACIA 

I. FUNDONE DIREKCIE

Mothovdipe Kanunesko

Dženo 1.


Akale kanunea lačharelape generalno stopiribe diskriminaciako, forme thaj situacie e diskriminaciake, sar ini procesja uluvibaske kotar e diskriminacia.

Akale kanunea anavdo ini Paćavibasko dženo vaš arakhibe jekhajekh hakaja (ano dur teksti: Paćavibasko dženo), sar kokoribasko raštrako dženo, biphanglo ano keribe buti verifikuimi akale kanunea. 

Lafja

Dženo 2. 


Ano akava kanuni: 


1)
 lafi „diskriminacia“ thaj „diskriminatorno adikaribe“ sikavena sakova bisebepesko keribe diferenca jase bijekh adikaribe, jase muklipe (biintegrišibe, limitiribe jase devibe anglalipe), ano dikhipe aver dženo jase grupa sar ini džene olenga familiake, jase olenge pašutne džene, ano putarde jase garavde forme, a save formirime pedi rasa, kolori morkjako, phurutne, raštrakolil, nacionalno dženipe jase etnikako hanig, čhib, religiako jase politikako paćavibe, poli, bijandipasko identiteti, seksualno orijentacia, mangipaski situacia, bijandipe, genetikake   karakteristike, sastipaski situacia, invaliditeti, prandipasko jase familiako statusi, daviutnipe, beršipe, mujipe, dženipe ano politikake, sindikalno thaj aver organizacie thaj aver čačikane, jase hipotetikake personalno karektisikake (ano podur teksti: personalno karakteristike); 

 
2)
 lafi „persona“ thaj „sakova“ sikavena odole ko bešela ani teritoria Republika Srbiaki jase ani teritoria teli olaki jurisdikcia, bi dikhipa pedo odova sito mi ov raštrako dženo Republika Srbiako, jase aver raštrako jase dženo bi raštrake lilea, sar ini juridikako dženo savo sito registruimo, jase kerela buti ani teritoria Republika Srbiaki;


3)
 lafi „dizutno“ sikavela persona savo sito raštrako dženo Republikako Srbia;


4)
lafi „organi publikaka thagarutnako“ sikavela raštrako organi, organi autonomno krainako, organi lokalno kokorodirekciako, publikaka firmako, instituticiako, publikaka agenciako thaj aver organizaciako kaske dendo paćiv vaš keribe publikako djevapibe, sar ini juridikako dženo savo formirinela jase finansirinela sa, jase poulavde, Republika, autonomno kraina jase lokalno kokorodirekcia. 


Sa lafja save istemalkerenape ano akava kanuni vaš muršano dženo siton jekha jekh ini vaš džuvljano dženo. 

Uluvipe hakajengo thaj personengo

Dženo 3.


Sako siole hakaj o kompetetno krisi thaj aver organi publikaka thagarutnaka Republika Srbia efikasno te uluvinen kotar sa forme diskriminaciake. 

Avrijalutni persona ani Republika Srbia, ano jekhipe e maškarthemutne kontraktjenca siole sa hakaja garantuime e Ačhimosea thaj kanunea, numa nanole hakaja save pedo Ačhimos thaj kanuni siolen dizutne Republika Srbiake. 


Stopirimo sito keribe hakaja save siton ano akava kanuni opipe reso ano save siton paćavime jase e manglipa te čhinenpe, te čalavenpe jase te limitirinenpe hakaja thaj tromalipe averenge. 

II. GENERALNO STOPIRIBE THAJ FORME DISKRIMINACIAKE

Počekatuno jekh-jekhipasko

Dženo  4.


Saren siton jekha jekh thaj siolen jekha jekh pašljoibe thaj jekha jekh juridikako uluvipe, bi dikhipa pedo personalno karakteristike. 


Sakova dženo manglape te paćavinol principi jekh jekhipe, jase stopiribe e diskriminaciako.

Forme diskriminaciake

Dženo  5.


Forme diskriminaciake siton direktno thaj indirektno diskriminacia, sar ini čalavdipe principi jekha jekh hakaja thaj obligacie, akhariba pedo djevapibe, amalalipe vaš te kerolpe diskriminacia, vakeribe bikamibasko thaj zumavipe thaj čhungaripasko keribe. 

Direktno diskriminacia

Dženo 6.


Direktno diskriminacia sitoj te sine kaj persona jase grupa persone, sebepi olesko jase olenge personalno karakteristike ani jekha jekh situacia jase esavko situacia, varesave aktea, bukja jase bikeribe buti, čhivena jase čhivde ano bilačho pašljoibe, jase šaj te oven čhivde ano bilačho pašljoibe. 

Indirektno diskriminacia

Dženo 7.


Indirektno diskriminacia si te sine kaj persona jase grupa persone, sebepi olesko jase olengo personalno karakteristike, čhivenape ano bilačho pašljoibe aktea, bukja jase bibukjaripe savo garavdo sito pedo principi jekh jekhipe thaj  stopiribe  diskriminaciako, numa te sine kaj odova sebepea kerelape kanuneske resea, a vastušea vaš te astarolpe odova reso siton šukar thaj musaj. 

Čalavdipe principi jekha jekh hakaja thaj obligacie

Dženo 8. 


Čalavdipe principi jekha jekh hakaja thaj obligacie siton te sine kaj personake jase grupa personengi, sebepi olesko jase olengo personalno karakteristike, bisebepea čhinenape hakaja thaj tromalipe jase pozor denape obligacie save ano jekha jekh jase esavki situacia na čhinenape jase na denape pozor aver personake jase grupake personengi, te sine kaj reso jase konsekvence leline napjengo bisebepea, sar ini te sine kaj nane proporicia maškar lelime napja thaj reso savea akala napja realizuinenape. 

Stopiribe akharibasko pedo djevapibe

Dženo 9.


Diskriminacia sitoj te sine kaj prekal persona jase grupa personengi bisebepea adikarelape pobilačhe ze so kerelape jase ka kerolpe prekal aver džene, numa jase majbut vaš odova so rodinde, jase mangena te roden uluvipe kotar diskriminacia jase vaš odoleske so on mangena jase planirinena te den ispatja kotar diskriminatorno keribe. 

Amalalipe vaš keribe diskriminacia

Dženo 10.


Stopirimo sito amalalipe vaš keribe diskriminacia, jase aktivibe organizaciako jase grupako savo sito pedo phagipe ačhimosko, decizie maškarthemutno juridikake hakaja thaj kanunesko savo garantuinela tromalipe thaj hakaja jase pedo zumavipe nacionalno, rasno, religiako thaj aver bikamipe, ulavipe jase bitolerancia. 

Vakeribe bikamibasko

Dženo 11.


Stopirimo sito sikavipe idejengo, informaciengo thaj gndipasko savea inicirinelape diskriminacia, bikamipe jase pedozoralipe opipe persona jase grupa personengi sebepi olengo personalno karakteristike, ano publikake medie thaj aver publikacie, ano khedipe thaj thana ano save šaj te avol publika, hramiba thaj sikaviba informacie jase simbolja thaj ano aver čhane. 

Zumavipe thaj čhungaripasko keribe

Dženo 12.


Stopirimo sito zumavipe thaj čhungaripasko keribe savo siole vaš reso  jase sikavela čalavdipe barikanipe personako jase grupa personengi pedo fundo olengo personalno karakteristike, a poulavdipe te sine kaj odolea kerelape dar jase biamalipe, čhungaripasko thaj bibarikano maškaripe. 

Phare forme diskriminaciake

Dženo 13.


Phare forme diskriminaciake siton: 


1.
 zumavipe thaj iniiciribe bijekh-jekhipasko, bikamibasko thaj bitolernacia pedo fundo nacionalno, rasno jase religiako dženipe, čhibjako, politikako orijentacia, poli, polesko identiteti, seksualno orientacia thaj invaliditeti; 


2.
 propaganda jase keribe diskriminacia kotar organi publikaka thagarutnako thaj ano procesja anglo organja publikaka thagarutnake; 


3.
 propagiribe diskriminaciako prekal publikake medie;


4.
 phanibe vaš bukjake, bikinibe manušengo, aparthejdi, genocidi, etnikako tradipe thaj olengo propagiribe;


5.
 diskriminacia personaki pedo fundo duj jase pobut personake karakteristike (butdromutni jase hamimi diskriminacia); 


6.
 diskriminacia savi kerdili pobut droma (popale diskriminacia) jase savi kerelape ano lungo vakti (lugardi diskriminacia) prekal jekh persona jase grupa personengi;


7.
 diskriminacia savi anela dži ko phare konsekvence pedo diskriminatorno persona, aver persone jase mangin, a poulavdipe te sine kotar došalipasko keribe ano savo majbut jase numa mangipe vaš te kerolpe diso sine bikamibe, jase bitolerancia prekal dženo so sito viktimo, savi sitoj formirimo pedo olesko personalno karakteristika. 

Poulavde napja

Dženo 14.


Na adikharelape sar diskriminacia ulavde napja save čhivdile vaš te  astarolpe  pherdo jekha jekhipe, uluvipe thaj anglalipe personako, jase grupa personengi save arakhenape ano bijekha-jekh pašljoibe. 

III. ULAVDE SITUACIE E DISKRIMINACIAKE

Diskriminacia ano procesja anglo orgajna publikake thagarutnake

Dženo  15.


Sako siole hakaj pedo jekha jekh pašaribe thaj jekha jekh uluvipe pere hakajengo anglo krisja thaj orgajna publikaka thagarutnake. 

Diskriminatorno keribe e oficielno personao, jase djevaptuno personako  ano orgajna publikaka thagarutnake, adikharelape sar pharo čalavdipe bukjako, ano jekhipe e kanunea. 

Diskriminacia ano umal e bukjako

Dženo 16.


Stopirimo sitoj diskriminacia ano umal e bukjako, jase peravibe jekha jekh šajipe vaš khuvibe pi buti jase te oven saren talo jekha jekh čhindipe sa hakajengo ani umal bukjaki, sar sito hakaj pi buti, pedo tromalo alosaribe bukjako, ano anglalipe ani   buti, pedo kvalifikuimo anglipe thaj profesionalno rehabilitacia, ano jekha jekh pokibe vaš buti jekha jekh molipaski, ano čačikane thaj čaljardibaske čhinadipe bukjake, pedo feri, pedo edukuibe thaj khuvibe ano sindikati, sar ini pedo uluvipe kotar bibućaripe. 

Uluvipe kotar diskriminacia kotar punkto 1. akale dženesko siole persona ani buti, persona savi kerela buti ano jekhvakhteske thaj djivakhteske bukja jase bukja pedo kontrakti vaš buti jase aver kontrakti, persona pedo djipheribaski buti, persona savo kerela publikaki funkcia, dženutno askeriako, persona savo rodela buti, studenti thaj sikljovno ani praksa, persona ano kvalifikuibasko edukuibe thaj ano sikljovibe biregistruiba pi buti, volonteri thaj sakoja aver persona savo pedo varesavi fundo lela kotor ani buti. 


Na adikhljarelape sar diskriminacia keribe diferenca, cidipe jase devipe anglalipe vaš karakteristike disava bukajako pedo savo personalno karakteristika personaki sikavela čačikane thaj zoralo čhinadipe te kerolpe odoja buti, te sine kaj reso so manglape te astarolpe sebepikano, sar ini te len pe napja uluvipeske prekal disave kategorie persone kotar punkto 2. akale dženesko (džuvlja, khamne romna, džuvlja save bijande, dada thaj daja, persone save nanolen pherde berša, persone e invaliditetea thaj aver).

Diskriminacia ano devibe publikake servisja thaj istemalkeribe objektengo thaj aver thanengo

Dženo 17.


Diskriminacia ano devibe publikake servisja kerelape te sine kaj juridikako jase fizikano persona, ano rami para bukjako, jase para kvalifikaciako, pedo fundo personalno karakeristike personake jase grupa personengo, na mangela te dol servisja, vaš devibe servisja rodela pheribe čhinadipaske save na rodenape e aver personenda jase grupata personengi, jase kaj ano devibe servisja bisebepea delape anglalipe aver personake jase grupa personengi. 

Sakova siole hakaj ano jekhajekh pašaribe e objektjengo ano publikako istemalkeribe (objektja ano save siton bešipasko than orgajnengo publikaka thagarutnake, objektja ani umal edukuibe, sasljaribe, socialno uluvibe, kultura, sporti, turizmi objektja save istemalkerenape vaš uluvipe djivdipasko maškaribe, vaš uluvipe kotar elementarno bilačhipe thaj aver), sar ini publikake putarde thana (parkja, trgja, mahale, dromutnengo nakhibe thaj aver publikake trafikja thaj aver), ano jekhipe e kanunea. 

Stopiribe religiaki diskriminacia

Dženo 18.


Diskriminacia sitoj te sine kaj kerelape opipe principi tromalo sikavibe religiako jase paćavibasko, jase te sine kaj personake jase grupa personengi na delape hakaj vaš te lelpe, te adikharolpe, te sikavolpe, thaj te prminolpe religia jase paćavibe, sar ini hakaj pedo privato jase publikako te sikavolpe jase te kerolpe sar siton pere paćavibe.

Na adikhljarelape sar diskriminacia kerebe e rašajengo, jase religiake administratorjengo save ano jekhipe e religiaka doktrina, paćaviba jase resjenca khangirange thaj religiake khupatnake hramime ano registri religiake khupatnengo, ano jekhipe e ulavde kanunea savea lačharelape tromalipe religiako thaj statusi khangirako thaj religiako khupatnengo.

Diskriminacia ani umal edukacia thaj kvalifikuibasko edukuibe

Dženo 19.


Sako siole hakaj ano angloskolako, fundono, maškarutno thaj uče edukuibe thaj kvalifikuibasko edukuibe talo jekha jekh čhinadipe, ano jekhipe e kanunea. 

Stopirimo sito e personake jase grupa personengi pedo fundo olenge personalno karakteristike, te kerolpe pharipe jase tana dolpe šajipe vaš registruibe ano edukuibaske institucie, jase te cidenpe kotar akala institucie, te kerolpe pharipe jase te čhinolpe šajipe vaš te sikljon thaj te len kotor ano aver sikljovibaske, jase edukaciako aktivibe, te ulavenpe sikljovne pedo personalne karakteristike, te kerolpe olenge maltretiribe thaj ano aver čhane bisebepesko te kerolpe diferenca thaj bijekh-jekhipasko te kerolpe prekal olenge. 

Stopirimo sitoj diskriminacia e sikljovibaske e edukuibaske instituciengo save kerena buti ano jekhipe e kanunea thaj aver aktjenca, sar ini persone save istemalkerena jase istemalkerde servisja akale instituciengo ano jekhipe e kanunea. 

Diskriminacia pedo fundo polesko

Dženo 20.


Diskriminacia sitoj te sine kaj kerelape opipe principi jekha-jekh e poljengo, jase principi paćavibe jekha-jekh hakaja thaj tromalipe e džuvljengo thaj muršengo ano politikako, ekonomiako, kulturako thaj ano aver aspektja publikako, profesionalno, privato thaj familiako djivdipe. 


Stopirimo sito čhinibe hakajengo jase publikako jase garavdo paćavibe čhinadipengo ani relacia pedo pol jase vaš prmibe polesko. Stopiribe sito ini fizikano thaj aver pedozoralipe, eksploatacia, sikavibe bikamibasko, te tiknarolpe molipe, te kerolpe ultimatumi thaj zumavipe vaš kana dikhelape o poli, sar ini publikako vakheribe, devibe dumo thaj keribe ano jekhipe e stereotipjenca, adetjenca thaj aver amalikane forme keribaske save siton formirime pedi idea inferiorioribe jase superioribe poljengo, jase stereotipno role e polengi.

Diskriminacia ano fundo seksualno orijentacia

Dženo 21.


Seksualno orijentacia sito privato buti thaj khonik našti te ovol akhardo ani publika te vakarol kotar piri seksualno orijentacia. 

Sakova siole hakaj te mothavol kotar piri seksualno orijentacia, a diskriminatorno keribe sito vaš adjahar mothovdipe stopirimo. 

Diskriminacia e čhavengi

Dženo 22.


Sakova čhavo, jase tikneberšengo siole jekha-jekh hakaja thaj uluvipe ani familia, amalipe thaj raštra, bi dikhipa pedo oleske jase personalno karakteristike e familiako, dikhljarutnengo thaj dženengo familiako.  

Stopirimo sito te kerolpe diskriminacia e čhaveski, jase tikneberšengo prekal sasljaribaski situacia, ano prandibasko jase avriprandibasko bijandipe, publikako akharibe pedo devipe anglalipe e čhavenge jekhe polesko ano dikhipe pedo čhavo aver polesko, sar ini keribe diference prekal sasljaribaski situacia, mangipaski situacia, profesia thaj aver semnibe amalipasko pašljoibe, aktivibe, sikavibe gndipe jase paćavibe čhaveske dadesko thaj dajako, jase dikhljarutnengo thaj dženengo familiako. 

Diskriminacia pedo fundo e beršengo

Dženo 23.


Stopiribe sito diskriminišibe e personengo pedo fundo olenge berša. 

Phure siolen hakaj pedo barikane čhinadipe djividapske bidiskriminaciako, a poulavde, hakaj pedo jekha-jekh pašaribe thaj uluvipe kotar bibajo thaj zumavipe ano istemalkeribe sasljaribaske thaj aver publikake servisja. 

Diskriminacia e nacionalne minoritetengi

Dženo 24.


Stopirimo sitoj diskriminacia e nacionalno minoritetjengi thaj olenge dženengi pedo fundo nacionalno dženibe, etnikako hanig, religiako paćivibe thaj čhib. 

Forme realizuibaske thaj uluvipe hakaja e dženutne nacionalno minoritetjenge lačharelape e poulavde kanunea. 

Diskriminacia sebepi politikako jase sindikalno dženipe

Dženo 25.


Stopirimo sitoj diskriminacia sebepi politikako paćavibe personako  jase grupa personengo, jase dženipe, jase bidženipe ani politikaki partia jase ano sindikalno organizacia.

Diskriminacia kotar punkto 1. akale dženoski na adikhljarelape sar limitiribe save siton vaš persone save kerena disave raštrake funkcie, sar ini limitiribe mangline sebepi čhinibe legaripe thaj keribe fašistikane, nacistikane thaj rasistikane aktivibe, dende ano jekhipe e kanunea. 

Diskriminacia personengi e invaliditetea

Dženo 26.


Diskriminacia sitoj te sine kaj kerelape opipe principi paćavibe jekha-jekh hakaja thaj tromalipe personaki e invaliditetea ano politikako, ekonomiako, kulturako thaj aver aspekti e publikako, profesionalno, privato thaj familiako djivdipe. 

Forme realizuibaske thaj uluvibe hakaja personengo e invaliditetea lačharelape e poulavde kanunea. 

Ano dikhibe krisipasko uluvibe kotar diskriminacia personengi e invaliditetea realizuinelape ini džene 41, 42, 43, 44, 45. thaj 46 akale kanunesko.  

Diskriminacia pedo dikhipe sastipaski situacia

Dženo 27.


Stopirimo sitoj diskriminacia e personengi jase grupa personengi kotar olengo olengo sastipaski situacia, sar ini džene olenga familiake. 

Diskriminacia kotar punkto 1. akale dženoski sitoj poulavde te sine kaj personake jase grupa personenge vaš olenge personalno karakteristike bisebepea na delape sastipaske servisja, čhivenape poulavde čhinadipe vaš te dolpe sasljaribaske servisi save nane medicinake sebepja,  na mangena te čhiven dijagnoza thaj čhinenape  informacie kotar momentalno sastipaski situacia, lelutne jase napja save mangena te lenpe vaš sasljaribe jase rehabilitacia, sar ini zumavipe, čhungaripe thaj tiknaripe molipasko personako ano vakhti dji sitoj ani sastipaski institucia.  

IV. PAĆAVIBASKO DŽENO VAŠ ULUVIPE JEKHAJEKHIPASKO

Procesi alosaribasko e Paćavibaske dženosko

Dženo 28.


Paćavibaske džene alosarela Themutno parlamenti e butipa avazjengo sa themutne senatorjengo, pedo bahami šerutnipasko kompetentno vaš ačhimoske pučibe (ano podur teksti: Šerutnipe).


Bahami vaš alosaribe Paćavibasko dženo verifikuinelape butipa avazjengo kotar sa gendo dženengo ano Šerutnipe. 


Sakoja senatorjengi grupa ano Themutno parlamenti siola hakaj e Šerutnipaske te bahaminol kandidati vaš Paćavibasko dženo. 


Vaš Paćavibasko dženo šaj te ovol alosardo raštruno e Republika Srbiako savo pherela avutne čhinadipe: 
1.  te ovol diplomirimo juridisti;

2.  te ovol majhari deš berša empiria ano juridikake bukja ani umal uluvipe manušikane hakaja;

3.  te ovol učo moralno thaj ekspersko kvalitetja.


Paćavibasko dženo našti te kerol aver publikaki jase politikaki funkcia, ni profesionalno buti, ano jekhipe e kanunea. 

Mandati

Dženo 29.

Paćavibasko dženo alosarelape ano vakti e pandž beršengo.

Jekh persona šaj te ovol alosardo vaš Paćavibasko dženo majbut duj droma.

Ačhibe e mandatesko

Dženo 30.


Paćavibaske dženoske funkcia ačhola: kana nakhela mandati; deviba muklipe ani hramimi forma ano Themutno parlamenti; pheriba čhinadipe vaš penzia, ano jekhipe e kanunea; muklipa bukjako thaj meriba 

Pratsav vaš muklibe bukajako e Paćavibaske dženoski anela Themutno parlamenti. 

Paćavibasko dženo mukelape e funkciata: 

1.
 vaš biekspertsko thaj bigndipasko buti;


2.
 te sine kaj juridikako zoralibaski pratsava ovela daviutno vaš došalipasko keripe pi sankcia phanglipe savo kerela ole bibarikano jase bišukar vaš te kerol akaja funkcia;  


3.
 našalibe raštrunipe;


4.
 te sine kaj kerela aver publikaki funkcia jase profesionalno buti, te sine kaj kerela aver funkcia jase buti savi šaj te kerol presia pedo olesko kokoripe thaj biphanglipe jase te sine kaj kerela opipe kanuni savea lačharelape čhinibe konflikti intersjengo kana kerelape publikake funkcia. 


Procesi vaš mukhlipe bukjako e Paćavibasko dženesko legarelape ani iniciativa jekh tritono gendo senatorjengo. 

Šerutnipe verifikuinela si mi sebepja vaš mukhlipe bukjata thaj kotar odova informišinela Themutno parlamenti. 

Šerutnipe informišinela Themutno parlamenti ini kotar o rodipe Paćavibasko dženesko kaj ačhola oleski funkcia, sar ini kotar pheribe čhinadipe vaš ačhibe funkciako sebepi pheribe čhinadipe vaš penzia, ano jekhipe e kanunea. 

Themutno parlamenti anela pratsav kotar mukhlipe bukjako Paćavibasko dženo butipa avazengo sa themutne senatorengo. 

Themutno parlamenti ano roki e trin masekengo kana ačhola mandati Paćavibaske dženosko alosarela neve Paćavibaske džene. 

Pašljoibe e Paćavibaske dženosko

Dženo 31.


Paćavibasko dženo siole hakaj vaš jekha-jekh masekesko pokibe sar krisutne Majuče kasaciono krisi, sar ini hakaj pedo love hardžipe lovesko phando e keriba piri funkcia. 

Paćavibasko dženo siole imuniteti savo siolen themutne senatorja ano Themutno parlamenti. 

Ekspertsko servisi e Paćavibaske dženosko

Dženo 32.


Paćavibasko dženo siole ekspertsko servisi savo ažutinela oleske ano keribe oleski djevapibaski buti. 


Paćavibasko dženo anela akti, ano savo avazipe dela Themutno parlamenti, savea lačharela organizacia thaj buti pere ekspertske servisesko. 

Paćavibasko dženo siole trin ažutno bučarne.

Ažutno Paćavibaske dženosko legarela jekh trujalutni umal bukjaki, ano jekhipe e aktea vaš organizacia thaj sistematizacia bukjenge. 

Ažutine e Paćavibaske dženosko sistematizuinela o Paćavibasko dženo. 

Paćavibasko dženo kokoro anela pratsav, ano jekhipe e kanunea, vaš lejibe personengo pi buti ano ekspertsko servisi, legardo manglipa vaš profesionalno thaj efektivno keribe pere kompetentno bukjengo. 

Pedo bućarne ano ekspertsko servisi Paćavibasko dženo realizuinela decizie vaš bukjake relacie ano raštrake orgajna. 

Finansisko vastušea vaš buti Paćavibasko dženo, oleske ažutne thaj oleske olesko ekspertsko servisi reselape ano budžeti Republika Srbiako, pedo bahami Paćavibasko dženesko. 

Bešipasko than e Paćavibasko dženosko sito ano Beogradi. 

Kompetencie Paćavibaske dženosko

Dženo 33.


Paćavibasko dženo: 

1.
 lela ini dikhljarela anglodavia vaš čalavdipe Dženipe akale kanunesko ini dela gndipe thaj rekomondacie ano konkretikane situacie thaj dela napja ano jekhipe e dženea 40. akale kanunesko;

2.
 dženoske save dela anglodavia dela informacie vaš oleske hakaja thaj šajipe vaš legaripe krisipasko jase aver procesi uluvipasko, jase dela turvinutnipe vaš procesi e tehnipasko;

3.
 dela davie kotar dženo 43. akale kanunesko, vaš čalavdipe hakaja kotar akava kanuni, ano poro anav ini uzo jekh avazipe ini vaš logari diskriminišimo personeski, te sine kaj procesi anglo krisi pedo jekha-jekh buti nane već legardilo jase juridikako zoralipa nane phandilo;

4.
 dela došalipaske lila vaš čalavdipe hakaja kotar akava kanuni; 

5.
 dela beršesko thaj ulavdo raporti ano Themutno parlamenteske kotar situacia ani umal uluvipe jakha-jekhipasko;

6.
 leparela e publikake pedo majbut, tipikake thaj phare situacie diskriminaciake;

7.
 dikhljarela realizuibe kanunesko thaj aver deciziengo, inicirinela anibe jase prmibe deciziengo vaš legaripe thaj barjaripe uluvipe kotar diskriminaciata thaj dela gndipe kotar dženipe ano projekti kanunesko thaj aver deciziengo save sito phande e stopiribe  diskriminaciako. 

8.
 kerela ini adikarela maškaribe e orgajnenca kompetentno vaš te keren jekh-jekhipe thaj uluvipe manušikane hakaja ani teritoria autonomno krainako thaj lokalno kokorodirekcia; 

9.
 dela trekomondacie e orgajnenge publikaka thagarutnake thaj aver persojnenge napja vaš realizuibe jekha-jekhipe. 

Butikerdutnolil kotar e buti 

Dženo 34.


Paćavibasko dženo kerela butikerdutnolil kotar buti savea popaše lačharenape forme oleska bukjake thaj keribe bukjako. 

V. PROCESjA ANGLO PAĆAVIBASKO DŽENO

Devibe e anglidavia

Dženo 35.


Persona savo adikharela kaj kerdilo pedo oleste diskriminacia dela e Paćavibaske dženoske anglidavia hramimi, jase ano disave situacie vakheribaski forma ano notari, bi obligacia vaš te pokinol takse jase aver disavo pokibe. 

Uzo anglodavia delape ini ispatibe kotar keribe diskriminacia. 

Ano anav ini uzo avazipe e personako kasko hakaj čalavdo, anglodavipe šaj te dol organizacia savi uluvinela e manušikane hakaja jase aver persona. 

Paćavibasko dženo dela anglodavia personake opipe savo dendilo akaja davia, ano roki kotar 15 dive sar lelili anglidavia. 

Dženo 36.


Paćavibasko dženo lela procesi pedi anglidavia te sine kaj procesi anglo krisi pedo jekha jekh buti nane već legardo jase juridikakozoralipa agorisardo. 

Paćavibsko dženo na kerela diso pedi anglidavia te sine kaj putardo dikholape  kaj nane čalavdipe hakajengo ano savo odova so dendoj davia phenela, te sine kaj kotar jekha-jekh buti već kerdilo diso a nane dendile neve ispatja, sar ini te sine kaj ini verifikuinelape kaj vaš nakhibe vakhtesko kotar kerdo čalavdipe hakajengo našti te astarolpe reso akale keribasko.

Verifikuibe fakteska situaciako

Dženo 37.


Ano lejibe anglidavia Paćavibasko dženo verifikuinela fakteski situacia dikhipa ano dende ispatja thaj lejiba deklaracie kotar dženo savi dela anglidavia, persona opipe savo dendili anglidavia, sar ini kotar aver persone. 

Persona opipe savi anglidavia dendili šaj te vakharol kotar odova so delape anglodavia ano roki kotar 15 dive e divesta kana lela anglidavia. 

Tehnipe

Dženo 38.


Paćavibasko dženo dela bahami te legarolpe procesi tehnipasko, ano jekhipe e kanunea savea lačharelape procesi mediaciako, a anglo sa aver bukja save lenape ano procesi.

Gndipe thaj rekomondacie

Dženo 39.


Paćavibasko dženo dela gndipe kotar odova alo mi dži čalavdipe dženengo akale kanunesko ano roki kotar 90 divengo kotar dive devipe anglidavia, ini kotar odova informišinela dženo savo denga anglidavia thaj persona opipe savi dendili e anglidavia. 

Uzo gndipe kaj alo dži ko čalavdipe dženengo akale kanunesko, Paćavibasko dženo dela personake opipe savo dendi anglidavia rekomondacie thaj forme sar te cidenpe čalavdipe e hakajengo. 

Persona saveske dendili rekomondacia manglape te kerol adjahar sar phenela rekomondacia thaj te cidol čhalavdipe hakajesko ano roki kotar 30 dive e divesta lejibe rekomondacia, sar ini kotar odova te informinišol e pačavibaske džene. 

Napja

Dženo 40.


Te sine kaj persona saveske dendili rekomondacia na kerela sar rodela e rekomondacia, jase na cidela čhalavdipe hakajesko, Paćavibasko dženo oleske dela napi leparibaski.

Te sine kaj persona kotar punkto 1. akale dženosko na cidela čalavdipe hakajesko ano roki kotar 30 divengo e divesta kana lela leparnibe, Paćavibasko dženo šaj odova te mothavol e publikake. 

Napja leparibaske kotar punkti 1. akale dženesko delape e agorisiba, opipe savo našti te dolpe ulavdo roibaskolil.  

Ano procesi anglo Paćavibasko dženo istemalkerelape Dženipe kanuneske savea lačharelape generalno administrativno procesi. 

VI. KRISIPASKO uluvipe

Krisipasko kompetencie thaj procesi

Dženo 41.


Sako savo čalavdo diskriminatorno keriba siole hakaj te dol davia ano krisi.

Ano procesi odolea realizuinenape dženipe kanuneske kotar parnično procesi.


Procesi sito urgentno. 

Revizia sajekh šaj te ovol. 
Thaneske kompetencie

Dženo 42.


Ano procesi vaš uluvipe kotar diskriminacia thanesko sito kompetentno, paše krisi sasutno thanesko kompentacie thaj krisi ani saveski teritorija sito bešipe jase than djividpasko e davijutnesko. 

Davie

Dženo 43.


Davia kotar dženo 41. akale kanunesko šaj te rodolpe: 

1.
 stopiribe bukjengo kotar save si riziko e diskriminaciata, stopiribe dur keribe buti savi anela dži diskriminacia, jase stopiribe popale buti savi anela dji diskriminacia; 

2.
 verifikuibe kaj došalutno diskriminatorno adikargjape prekal daviutno jase aver;

3.
 keribe bukengo vaš te cidenpe konsekvence diskriminatorno keribasko;

4.
 pokibe materialno thaj bimaterialno škodra;

5.
 ikljovibe daviako savi andili sebepi disavi kotar davia kotar punkto 1-4 akale dženoski.

Jekhvakteske napja

Dženo 44.


Daviutno šaj uzi davia, dji sito procesi, sar ini ano agorisibe e procesesko, sa dji na agorisinelape e davia, te rodol kotar o krisi jekhvakteske napja vaš te ačhavol diskriminatorno keribe vaš čhinibe riziko kotar pedozoralipe jase pobari biinaribaski škodra. 

Ano bahami vaš devibe jekhvakteske napja šaj te dikhljarolpe kaj si čačipe vaš odola napja ini kaj odolea šaj te ačhavolpe riziko e pedozoralipasta sebepi diskriminatorno adikaribe, te ačhavolpe pedozoralipe jase keribe biinaribaski škodra. 

Kotar bahami vaš devibe jekhvakteske napja o krisi sito ani obligacia te dol pratsav bi trumiba, a majpale ano roki kotar trin dive e divesta kana lela o bahami. 

Reguliribe kotar pharipe ispatibasko 

Dženo 45.


Te sine kaj o krisi verifikuingja kaj kerdili buti direktno diskriminacia jase kaj odova maškar persone ano konflikti bidondo, odova so sito davijutno šaj te mukholpe kotar  dževapibe sikaviba kaj nane došalo. 
 
Te sine kaj davijutno kerela šajipaske kaj o dženo savo davijutno kerdoj akti diskriminaciako, pharipe ispatibasko kaj ano odova akti na alo dji čhalavdipe principi jekha-jekhipasko, jase principi jekha-jekheske hakaja thaj obligacie akharela persona savi sito davijutni. 

Davie aver personengi

Dženo 46.


Davie kotar dženo 43. punkto 1, 2, 3. thaj 5. šaj te dol Paćavibasko dženo thaj organizacia savi adikharelape uluvipa manušikane hakajenca, jase hakajenca poulavdi grupa personengi.

Te sine kaj diskriminatorno keribe kerdilo numa pedo daj persona, davijutne kotar punkto 1. akale dženesko šaj te den davija numa uzo olesko mangipe ano hramibaski forma. 

Persona savi djaniba muklja te keren diskriminatoribe pedo oleste, ano mangipe kaj direktno te dikhol realizuibe decizicengo kotar stopiribe diskriminaciako ano konkretikani situacia, šaj te dol davia kotar dženo 43. punkto 1, 2, 3, thaj 5. akale kanunesko.  

Persona kotar punkto 3. akale kanunesko manglape te informišinol pačavibaske džene kotar manginutni buti, numa te sine kaj situacia odova na mukhela, sar kaj vaš akaja buti informinišinelape pačavibasko dženo ani hramibaski forma.

Te sine persona kotar punkto 3. akale dženesko nane dendoj davia,  krisi šaj te šunol ole sar ispati. 

Prekal persona kotar punkto 3. akale dženesko našti te dolpe sugestia ulavde dževapibasko vaš škodra savi ikljola kotar akti diskriminaciako. 

VII. DIKHLJARIPE

Dikhljaripe pedo realizuibe e kanunesko

Dženo 47.

Dikhljaripe pedo realizuibe akale kanunesko kerela ministribe djevaptuno vaš manušikane thaj minoritetenge hakaja. 

Beršesko raporti Paćavibaske dženosko

Dženo 48.


Paćavibasko dženo dela Themutne parlamenteske beršesko raporti kotar situacia ano umal uluvibe jekhajekh hakaja, savi adikharela nota bukjaki e orgajna publikaki thagarutnake, devutne serviseske thaj aver personengo dikhljarde mukhljibe thaj rekomondacie vaš olengo cidipe. 


Raporti šaj te adikharol ini citatja kotar realizuibe kanunesko thaj aver deziciengo, jase vaš mangipe te anolpe jase te prminolpe decizica vaš realizuibe thaj barjaripe uluvipasko kotar diskriminacia. 


Raporti adikharela rezime savo ikljola ano „Službeni glasnik Republika Srbija“.

Ulavdo raporti 

Dženo  49.


Te sine kaj si but semno sebepja, Paćavibasko dženo šaj, pedi personalno iniciativa jase pedo rodipe Themutne parlamentesko, te dol poulavdo raporti e Themutne parlamenteske. 

Ulavdo raporti siole rezime savo ikljola ano „Službeni glasnik Republika Srbia“. 

VIII. SANKCIENGE DŽENIPE

Dženo  50.


Loveska sankcia kotar 10.000  dži 50.000 dinarja ka sankcionišinelpe vaš došalipe oficielno persona jase dževaptuno persona ano organi publikaka thagarutnako te sine kaj kerela diso diskriminatorno (dženo 15. punkto 2.).

Dženo 51.


Loveska sankcia kotar 10.000 dži 100.000 dinarja ka sankcionišinelape vaš došalipe juridikako persona, jase legardutno bukjako, te sine kaj ano fundo personalne karakteristike e personake savo kerela jekhvakhteske jase djivakhteske bukja, personake pedi pheribaski buti, studenteske thaj sikljovneske ani praksa, personake ano kvalifikuibasko edukuibe bi registruiba buti, jase volontereske, kana peravelape jekha-jekh šajipe vaš formiribe butikerdutno vakti jase šajipe telo jekha-jekh čhinadipe sa hakajengo ano umal e bukjako (dženo 16. punkto 1).

Loveska sankcia kotar 5.000 dži 50.000 dinarja ka sankcionišinelape vaš došalipe kotar punkto 1. akale dženoski djevaptuni persona sar juridikako persona, jase ano organi publikaka thagarutnako, sar ini fizikano persona.

Dženo 52.


Loveska sankcia kotar 10.000 dži 100.000 dinarja ka sankcionišinelpe vaš došalipe juridikako persona, jase legardutno e bukjako, te sine kaj ano rami para bukjako, ano fundo personalne karakteristike personake jase grupa personengi, na dela servisja, vaš devibe servisengo rodela poulavde čhinadipe save na rodenape e aver personenda jase grupa personengi, jase te sine kaj ano devibe servisja bisebepea dela anglalipe aver personake jase grupa personengi (dženo 17. punkto 1). 

Loveska sankcia kotar 10.000 dži 100.000 dinarja ka sankcionišinelpe vaš došalipe juridikako persona jase legardutno e bukjako, jase persona savo istemalkerela objekti ano publikako istemalkeribe jase publikake thana, te sine kaj personake jase grupa personengi ano fundo olengo personalne karakteristike na delape šajipe vaš istemalkeribe odole objektengo, jase publikake thanengo (dženo 17. punkto 2).

Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 1. akale dženosko djevaptuno persona sar privato persona, jase ano organi publikaka thagarutnako, sar ini fizikano perosna. 

Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 2. akale dženosko djevaputno persona sar privato persona, jase ano organi publikaka thagarutnako, sar ini fizikano perosna.

Dženo  53.


Loveska sankcia kotar 5.000 dži 50.000 dinarja ka sankcionišinelpe vaš došalipe djevaptuni persona ano organi publikaka thagarutnako te sine kaj adikarelape opipe tromalo sikavibe religiako jase paćavibasko, jase te sine kaj personake jase grupa personengi na dela hakaj vaš te adikaren, te sikaven te prminen religia jase paćiv, sar ini hakaj privato jase putarde te sikaven, jase te adikarenpe pere paćaviba (dženo 18).

Loveska sankcia kotar 10.000 dži 100.000 dinarja ka sankcionišinelpe vaš došalipe kotar punkto 1. akale dženosko juridikako persona jase legardutno e bukjako. 

Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 1. akale dženosko djevaptuni persona sar juridikako persona thaj fizikano persona. 

Dženo 54.


Loveska sankcia kotar 10.000 dži 100.000 dinarja ka sankcionišinelpe vaš došalipe edukuibaski institucia savi e personake jase grupa personengi, ano fundo personalne karakteristike bisebepea phare kerena jase na dena šajipe vaš registruibe, jase na dena dur istemalkeribe edukuibaska instituciako. 

Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 1. akale dženoski djevaptuni persona ani edukuibaski institucia. 

Dženo 55.


Loveska sankcia kotar 10.000 dži 100.000 dinarja ka sankcionišinelpe vaš došalipe juridikako persona savo na dela hakaj jase dela anglalipe poulavde poleske, jase kerela eksploatacia personaki jase grupa personengi deviba anglalipe poulavde poleske (dženo 20. punkto 2).

Loveska sankcia kotar 10.000 dži 100.000 dinarja ka sankcionišinelpe vaš došalipe legardutno e bukjako te sine kaj na dela hakaj jase dela anglalipe poulavde poleske, jase kerela fizičko thaj aver pedozoralipe, eksploatacia, sikavela bijekhipe, dela ultimatumi personake jase grupa personengi kana dikhelape pol. 

Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 2. akale dženosko djevaptuno persona sar juridikako persona, jase ano institucie publikaka thagarutnake, sar ini fizikano persona. 

Dženo 56.


Loveska sankcia kotar 10.000 dži 100.000 dinarja ka sankcionišinelpe vaš došalipe juridikako persona jase legardutno e bukjako te sine kaj personake jase grupa personengi akharela putrade te vakaren kotar piri seksualno orijentacia, jase te sine ka ačhavela sikavibe olengi seksualno orijentacia, ano jekhipe akale kanunea (dženo 21).

Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 1. akale dženoski djevaptuno persona sar juridikaki persona, jase ano organi publikaka thagarutnako, sar ini fizikano persona. 

Dženo 57.


Loveska sankcia kotar 10.000 dži 100.000 dinarja ka sankcionišinelpe vaš došalipe juridikako persona jase legardutno e bukjako te sine kaj kerela diskriminacia tikne čhaveske, jase čhaveske savo nanole pherde bareberšenge berša prekal familiarno, jase bifamiliako statusi, putarde akharela ano devibe anglalipe e čhaveske poulavde polesko ano dikhipe pedo čhavo aver poli jase kerela averipe prekal mangineski situacia, profesia thaj aver semnibe amalipaske pašljoibasko, aktivnostia, sikavdo gndipe jase paćiv oleska familiako, jase dženengo save arakhena ole thaj dženengo familiake (dženo 22. punkto 2). 

Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 1. akale dženoski djevaptuno persona sar juridikaki persona, jase ano organi publikaka thagarutnako, sar ini fizikano persona.

Dženo 58.


Loveske pokiba sankciako e 10.000 dži 100.000 dinarja ka sankcionišinelpe vaš došalipe juridikako persona jase manginutno te sine kaj na paćala persona ano fundo oleske beršengo ano devibe sasljaribaske jase aver publikake servisja (dženo 23. punkto 1).


Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 1. akale dženoski djevaptuno persona sar juridikaki persona, jase ano organi publikaka thagarutnako, sar ini fizikano persona.

Dženo 59.


Loveska sankcia kotar 10.000 dži 100.000 dinarja ka sankcionišinelpe vaš došalipe juridikako persona jase legardutno e bukjako te sine kaj kerela diskriminacia personake jase grupa personengi sebepi olengo politikako paćiv jase ulavibe, jase so naneton ani politikaki partia (dženo 25. punkto 1).

Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 1. akale dženoski djevaptuno persona sar juridikaki persona, jase ano organi publikaka thagarutnako, sar ini fizikano persona.

Dženo 60.


Loveska sankcia kotar 10.000 dži 100.000 dinarja ka sankcionišinelpe vaš došalipe juridikako persona jase legardutno e bukjako te sine kaj personake jase grupa personengi ano fundo olenge personalne karakteristike na dela sastipaske servisja, dela poulavde čhinadipe vaš devibe sasljaribaske servisja save nane fundone medicinake čhinadipe, na dela dijagnoza thaj na dela informacie kotar momentalno sastipaski situacia, leline jase napja save manglape te lenpe ano sasljaribe jase rehabilitacia, sar ini te sine kaj čalavela olen jase teljarela ano toki dži siton ani sasljaribaski institutcia (dženo 27. punkto 2).

Loveska sankcia kotar 5.000 dži 50.000 dinarja ka sankcionišinelpe vaš došalipe kotar punkto 1. akale dženoski djevaptuno persona sar juridikaki persona, jase ano organi publikaka thagarutnako, sar ini sasljaribasko butikerdutno.

IX. NAKHLE THAJ AGORISIBASKE DŽENIPE

Alosaribe Paćavibasko dženo

Dženo 61.


Themutno parlamenti ka alosarol Paćavibasko dženo ano roki e 60 divengo e divesta kana lelape realizuibe aktjengo kotar dženo 28. dži 40. akale kanunesko. 

Anibe aktjengo Paćavibaske dženoske

Dženo 62.


Paćavibasko dženo anela akti kotar organizacia pere ekspertsko servisesko, sar ini butikerdutno lil vaš buti ano roki e 45 divengo e divesta oleske alosaribasko. 

Khuvipe Kanunesko ano zoralipe

Dženo 63.


Akava kanuni avela ano zoralipe ohtote divesta kana ikljola ano „Službeni glasnik Republikako Srbia“, numa na e dženosta 28. dži 40. savo ka realizuinolpe e 1. januaresta 2010. beršeste. 

